
షోడశకుమారచరిత్రము










		
ఱెక్కలు వీచుమ్రోఁతల నెఱింగితి దాని మహాఖగంబుగన్.

	వ.	
అంత నమ్మహాఖగంబు లంకాద్వీపంబునకుం బోయె నప్పు డక్కరికళేబరంబు ప్రిదిలి ధరం బడిన నేనును బోరున నందు వెడలి తలచీర యలవరించుకొని యన్నెలవు వాసి నలుదిక్కులుం జూచుచు నరుగ నత్యంతశాంతులగు దైత్యులు కొంద ఱరుగుదెంచి నన్నుం గాంచి నీవు నరుండ విది లంకానగరం బిచ్చటికి నీవు వచ్చుట యచ్చెరు వని పలికి మమ్ము నేలిన కరుణావిభూషణు విభీషణుం గానుపించెదము ర మ్మని కొనిపోయి సముఖంబు చేసిన నాపౌలస్త్యుండు చాలం గరుణించి నన్నతుండనైన నన్నుఁ బ్రసన్నావలోకనంబున నిరీక్షించి యెక్కడనుండి వచ్చి తని యడిగిన నంతలోనన యొక్కయుక్తిం బొడగాంచి కరంబులు మొగిడ్చి.

	సీ.	
అనఘ జంబూద్వీపమున మదనోల్లాస

        మనఁగ నింపొందు మహాపురంబు

నెలసి యందుల రమాధీశుండు నుద్భక్తి

        వరదనామమున సేవకుల కెల్ల

వరము లిచ్చుచు నున్నవాఁ డమ్ముకుందుని

        నత్యంతభక్తి నే నాశ్రయించి

దేవ విభీషణదేవరఁ గాంచుపు

        ణ్యంబు నా కిమ్మని యర్థి వేఁడ

దేవసన్నిధి నిద్రింప దివ్యమహిమ

నెవ్వరో నన్నుఁ గొనివచ్చి యిచట నిడిరు

